
1 AURKEZPENA 

Vitoria-Gasteizko Erizaintzako Unibertsitate Eskolaren (Gasteizko EUE) 2022-2027ko Plan 

Estrategikoa 2025eko azaroan berrikusi, hobetu eta eguneratu egin da. 

Bai hasierako hausnarketa estrategikoa, bai berrikuspen eta hobekuntza hau bertako 

zuzendaritza-taldeak eraman du aurrera, erakundeko goi-mailako teknikariaren eta EHUko 

kalitateko teknikariaren laguntzarekin.   

Planaren indarraldiaren erdian eta aldaketa esanguratsuen testuinguruan, dokumentu berri 

honetan EHUren logotipo ofizial berria erabili da, baita «Teknikariak eta Kudeaketako eta 

Administrazio eta Zerbitzuetako Langileak» (TEKAZEL) izen berria ere, lehenago erabiltzen 

zenaren ordez (AZP), indarrean dagoen sailkapena adierazteko.  

Hala ere, garrantzitsuena izan da 5. ardatzarekin bat etortzea: Etengabeko hobekuntzarako 

gobernantza (5.6 helburua: Prozesuen eta prozeduren mapa egokitzea), zeinean gauzatu baita 

5.6.1 ekintza: 2025-2026ko ikasturterako planifikatu den prozesu-mapa eta Kalitatea 

Bermatzeko Barne Sistemako prozeduren «zuhaitza» berrantolatzea. Prozesuen Mapan 

egindako aldaketa esanguratsuena Komunikazio prozesua lekualdatzean datza: Laguntza 

prozesua izan beharrean «Estrategiko» kategoriako bihurtu da. Estatusa igotze horrek 

adierazten du prozesuaren garrantzia kritikoa gardentasuna eta kontu-ematea bezalako 

helburuak lortzeko.  

Gainera, kalitatearen arloko kontu garrantzitsu gisa, 2024ko Titulazioaren Akreditazioa aipatu 

da. Barne-kudeaketaren eta kontu-ematearen arloan, Erakundearen Barneko Interes Taldeen 

(Barneko IT) kategoria gehitu da, alde interesdunak hobeto identifikatu eta kudeatzea 

ahalbidetzen duen gako-izena, Planaren aurreko bertsioetan agertzen ez zena. Halaber, 

azpimarratu behar da prozesuen optimizazioa eta helburu estrategikoak lortzean 

eraginkortasunik handiena bermatzeko kudeaketa-sistema berrikustean, azpiprozesuak kendu 

direla prozesu eta prozeduren zuhaitzean.  

Aldaketa hauek guztiek dokumentuaren koherentzia bermatzen dute, baita planifikazio 

estrategikoaren eraginkortasuna ere, gaur egungo erakunde-ingurunean. 

Gainerakoari dagokionez, Eskolaren ezaugarriak mantendu dira dokumentuan, baita bere 

kalitate-politika eta kalitatearen kudeaketan izandako ibilbidea ere. EUEren Misioa, 2027rako 

lortu nahi diren helburuak eta eskolako kideek planteatutako Ikuspegia indarrean jartzeko izan 

beharreko harremanak eta jarrerak zehazten dituzten Balioak ere xehatzen dira. 

Hori dela eta, Eskolaren ardatz estrategikoak aurkezten dira, baita helburuak, haiei lotutako 

adierazleak eta helburu horiek lortzeko ekintzak ere. Lortutako emaitzen etengabeko jarraipena 

egiteko balio duten ekintzetan eta datuetan oinarritutako kudeaketa eraginkor eta efizientea 

egiteko, hausnarketa egiten da, hobekuntza-planak ezartzen dira eta eskaintzen diren 

graduetako irakaskuntzei buruzko erabakiak hartzen dira, Vitoria-Gasteizko Erizaintzako 

Unibertsitate Eskolaren helburu orokorren ildotik joan daitezen.  

2 SARRERA 

Vitoria-Gasteizko Erizaintzako Unibertsitate Eskola Osakidetza-Euskal Osasun Zerbitzuaren 

Zuzendaritza Nagusiaren mendeko hezkuntza-zentro publikoa da. Ondorio akademikoen aldetik, 

Euskal Herriko Unibertsitateari adskribatuta dago, Vitoria-Gasteizko Erizaintzako Unibertsitate 

Eskolaren eta EHUren arteko adskripzio-baldintzak ezartzen dituen eta 2025eko urtarrilean 

luzatu zen hitzarmenaren arabera.  

Erizaintzako Unibertsitate Eskola 1972an sortu zen eta 1973an ekin zion hezkuntza arloko 

jarduerari, "Ortiz de Zárate" Gizarte Segurantzako Osasun-Laguntzaile Teknikoen Eskola bezala; 

akademikoki, Valladolideko Unibertsitatearen Medikuntzako Fakultateari lotuta zegoen.  

Uztailaren 23ko 2128/77 Errege Dekretuak Osasun Laguntzaile Teknikoen Eskolak Erizaintzako 

Unibertsitate Eskola bihurtu zituen. Horrenbestez, erizaintzako ikasketak unibertsitatean 

integratu ziren.  

1978ko apirilaren 11ko Aginduaren bidez (1978ko maiatzaren 10eko Estatuko Aldizkari Ofiziala), 

irakaskuntzako zentroa Vitoria-Gasteizko Gizarte Segurantzako Ortiz de Zárate Erizaintzako 

Unibertsitate Eskola bilakatzea onartu zen, eta, horrenbestez, Bilboko Unibertsitatera 

adskribatuta geratu zen (gerora EHU). Urte horretan bertan, erizaintzako unibertsitate-diploma 

eskaintzen hasi zen.  

Jarraian, azaroaren 6ko 1536/1987 Errege Dekretuaren bidez, Euskal Autonomia Erkidegoaren 

esku geratu zen, eta Eusko Jaurlaritzako Osasun Saila bilakatu zen EUEren erakunde titularra. 

Urte batzuk geroago, otsailaren 16ko 101/1999 Dekretuaren bidez, zentroa Vitoria-Gasteizko 

Erizaintzako Unibertsitate Eskola (Gasteizko EUE) deitzera pasa zen. 

Erizaintzako unibertsitate-diplomarekin batera, 1994 eta 2007 artean, ENI Programa ere eskaini 

zen EUEn, eta, horri esker, 48 lagunek, 11 taldetan banatuta, Brightoneko Unibertsitateak 

balioztatutako Erizaintzako Europar Ikasketetako lizentzia egin zuten bertan.  

Ondoren, erizaintza 2008ko otsailaren 14ko Ebazpenaren (2008ko otsailaren 27ko Estatuko 

Aldizkari Ofiziala) eta uztailaren 3ko CIN/2134/2008 Aginduaren arabera araututako lanbidea 

izatera igaro zen; azken horretan, hain zuzen ere, erizaintzan jarduteko gaitzen duten graduko 

unibertsitate-titulu ofizialak egiaztatzeko baldintzak ezarri ziren.  

 

Ordutik, behin Unibertsitateen Kontseiluak erizaintzako graduko titulu ofiziala egiaztatu eta 

ikasketa plana argitaratuz geroztik, Gasteizko EUEk aipatu titulazioa eskaintzen du 2010etik 

Euskal Autonomia Erkidegoko bi hizkuntza ofizialetan (euskaraz eta gaztelaniaz). 

Erizaintzako graduko lehen promozioko kideek prestakuntza amaitu eta EHUk erizaintzako 

graduatuaren titulu ofizialak akreditatzeko beharrezko izapideak egin eta gero, 2015ean, Euskal 

Unibertsitate Sistemaren Kalitate Agentziak (UNIBASQ), tituluaren akreditazioa berritzearen 

aldeko txostena eman zuen. 

https://www.euskadi.eus/web01-bopv/eu/bopv2/datos/2012/04/1201629e.pdf

Ondoren, 2017an, EUEk Unibertsitate Prestakuntzaren Kalitatea Bermatzeko Barne Sistemaren 

Ezarpenaren Egiaztagiria lortu zuen, AUDIT Programaren (UNIBASQ) arau eta jarraibideekin bat. 

Jarraibide horiek Europako Unibertsitate Jarraibide eta Estandarretara (ESG) egokitu ziren 

2018an, urte horretako martxoaren 7ko ebazpenarekin bat; 2018ko ebazpena, baina, 2022ko 

martxoaren 3an Unibertsitateen Idazkaritza Nagusiak emandako beste batek indargabetu zuen, 

hain zuzen ere, unibertsitate publiko eta pribatuen akreditazio instituzionalerako prozedurak 

ezartzeko jarraibideak ematen dituen ebazpenak, unibertsitate prestakuntzaren kalitatea 

bermatzeko barne sistemen egiaztapenerako protokoloa, baita unibertsitateen akreditazio 

instituzionala berritzeko ebaluazioaren prozeduraren protokoloa ere argitaratzekoak. Bi 

protokoloak Politika Unibertsitarioko Konferentzia Orokorrak onartu zituen, laugarren 

apartatuan ezarri bezala.  

 
EUEk akreditazio hauek ditu gaur egun: 

 Akreditazio Instituzionala, Zientzia, Berrikuntza eta Unibertsitateen Ministerioak 

emandakoa 2018an. 

o https://www.osakidetza.euskadi.eus/adjuntos/enfermeria/AcreditacionInstitu

cional2018.pdf 

 Titulazioaren akreditazioa, 2024ko urrian emandakoa, 2030eko urrira arteko 

indarraldia duena. 

o https://www.osakidetza.euskadi.eus/adjuntos/enfermeria/AcreditacionTitulac

ion2024.pdf 

3 ZENTROA  

Gasteizko EUEk prozesuen bidezko kudeaketa erabiltzen du barne antolakuntzarako eta 

kudeaketarako, bezeroei, hots, ikasleei orientatutako estrategia abian jartzeko. 

EUEko hezkuntza-komunitatea hauek osatzen dute: 

 

 Zuzendariak, zuzendariordeak eta idazkari akademikoak osatutako zuzendaritza-

taldea. Hirurek kudeaketako eta irakaskuntzako jarduerak bateratzen dituzte. 

 Antolakuntzako Goi-mailako teknikari bat (kalitateko teknikaria). 

 Kudeaketako erdi-mailako teknikari bat, baliabideen arduraduna. 

 Hamabost kidek osatutako Irakaskuntzako eta Ikerkuntzako Langileak. Guztiak 

erizainak dira lanaldi osoz. 

 Teknikariak eta Kudeaketako eta Administrazio eta Zerbitzuetako Langileak (TEKAZEL), 

hau da, irakaslan egokia izateko laguntza ematen duten zazpi kide. 

 320 ikasle; urtero 80 plaza eskaintzen dira.  

 

Aipatutakoez gain, Gasteizko EUEk tarteka irakaskuntza lanean laguntzen duten irakasleak ere 

baditu. Gehien-gehienak osasun-sare publikoko profesionalak dira, eta euren ohiko jarduera 

asistentziala gure irakaskuntzako zentroan egiten duten irakaskuntzako lanarekin uztartzen 

dute.  

https://www.osakidetza.euskadi.eus/adjuntos/enfermeria/AcreditacionInstitucional2018.pdf
https://www.osakidetza.euskadi.eus/adjuntos/enfermeria/AcreditacionInstitucional2018.pdf
https://www.osakidetza.euskadi.eus/adjuntos/enfermeria/AcreditacionTitulacion2024.pdf
https://www.osakidetza.euskadi.eus/adjuntos/enfermeria/AcreditacionTitulacion2024.pdf
https://www.osakidetza.euskadi.eus/informazioa/eskolaren-antolaketa/webosk00-enfcon/eu/


GASTEIZKO ERIZAINTZAKO UNIBERTSITATE ESKOLA            
ESCUELA UNIVERSITARIA DE ENFERMERÍA DE VITORIA-GASTEIZ 

 
 

 

6 

 

 

Bestalde, instruktoreen laguntza ere badu EUEk; asistentzia-unitateetan esperientzia kliniko 

handia duten erizaintzako profesionalak dira eta, hain zuzen ere, beraien gidaritzapean eta 

asistentzia-unitate horietan egiten dituzte ikasleek titulazioko prestakuntza praktikoari 

dagozkion 92 ECTS kredituak. 

Ikasleen prestakuntzari dagokionez, EUE EHUri adskribatuta dagoenez, unibertsitatetik jasotako 

jarraibide guztiak jarraitzen ditu, bai eta dagokion ikasturteari dagozkion graduko ikasketei 

ezarritako Kudeaketa Akademikoko Araudia ere. Ildo berean, aplikagarriak diren EHUren 

gainerako araudiak ere ezartzen dira Gasteizko EUEn. Osakidetzaren mendeko zentroa denez, 

bertatik jasotako jarraibideak ere jarraitzen ditu. 

Patronatua da Gasteizko EUEko gobernu-organo gorena eta, horrenbestez, besteak beste, 

estrategiak eta kudeaketa ekonomikoa onartzea, irakaskuntzako zentroko zuzendariaren 

izendapena proposatzea eta, oro har, zuzendaritzaren erabaki eremua gainditzen duten erabaki 

guztiak hartzea dagokio. 

4 KALITATE ARLOKO POLITIKA ETA HELBURUAK 

Gasteizko EUEk guztiz barneratuta du ikasleak direla zentroaren izateko arrazoia, eta, 

hezkuntzako bikaintasuna, bere zeregina. 

Goi-mailako irakaskuntzako zentroa izanik, Gasteizko EUEren betebeharra ebidentzia 

zientifikoaren erronkei erantzungo dien prestakuntza eskaintzea, transformazio-eragile gisa 

jardutea eta gizartearen egungo eta etorkizuneko beharrei erantzutea da. 

Edozein erakundetan gertatzen den bezalaxe, irakaskuntzako zentroak argi du erizain 

jeneralistak prestatzeko misioan bikaintasuna lortu nahi badu, bezeroengan oinarritutako, kasu 

honetan ikasleak, orientazio argia izan behar duela ardatz, betiere, prozesuen bidezko 

kudeaketa eraginkor eta efizientearen eskutik eta kudeaketa aurreratuko ereduaren barruan. 

Desbideratzeak detektatu, hausnartu eta okerrak lehenbailehen zuzentzea ahalbidetzen duten 

ekintza guztien jarraipena egiteko sistema bat martxan jarriz, irakaskuntza eguneratzea eta 

etengabe hobetzea du helburu irakaskuntzako zentroak. 

Irakaskuntzako eta Ikerkuntzako Langileak eta Teknikariak eta Kudeaketako eta Administrazio 

eta Zerbitzuetako Langileak (TEKAZEL) lanean gustura aritzeko moduko baldintzak sortu behar 

ditu zuzendaritzak, pertsonen gaitasunak, ezagutzak eta konpetentziak garatzea lagunduz 

Gasteizko EUEren Estrategiarekin bat. 

Estrategia irakaskuntzako zentroko lidergotik bertatik zuzendu eta bultzatu behar da, eta 

pertsonen inplikazioaren bidez gauzatu; eraginkortasunez jardunez; ikasleekiko arreta eta 

harremanak landuz, bai eta ikasleek bezero eta funtsezko interes-talde gisa duten partaidetza 

ere; Gasteizko EUE aterpetzen duen arabar gizartea aintzat hartuz eta irakaskuntzako zentroak 

berekin duen konpromisoa onartuz; baliabideak, ideiak eta, oro har, proiektu berritzaileak pizten 

dituzten pertsonen potentziala kudeatuz.  

Irakaskuntza-ikaskuntza eredu kooperatibo, berritzaile, dinamiko eta eguneratuak eskainiz egin 

behar da, ikasleengan zentratuta daudenak eta ikasleei gaitasunak eskuratzea, estatuko eta 

nazioarteko mugikortasuneko programetan parte hartzea eta bizitza akademiko eta 

profesionala bideratzeko beharrezko laguntza jasotzea ahalbidetuz. Betiere, noski, Goi 

Hezkuntzako Europako Espazioaren beharrei erantzunez, Europako Unibertsitate Jarraibide eta 

Estandarrak (ESG) betez, ezagutza diziplinarraren garapena, hedapena eta aplikazioa lagunduz, 

eta irakaskuntzako zentroak gizartearekin duen konpromiso sozialari erantzunez. 

Hori guztia, helburu hartuta emaitza on eta orekatuak lortzea, eta interes-talde guztien, batez 

ere ikasleen, parte hartzea bermatzea. Guztien gogobetetzea lortzea eta interes-taldeei kontuak 

ematea ere ezinbestekoa da. Azken finean, eboluzionatzea, eraldatzea eta egitasmoaren 

lehiakortasuna eta iraunkortasuna bermatzea da helburua, horretarako berrikuspena eta 

etengabeko hobekuntza baliatuta: Planteamendua, Hedapena, Ebaluazioa eta Doikuntza. 

 

5 AURREKARIAK ETA TESTUINGURUA 

Gasteizko EUEk ibilbide luzea egin du dagoeneko kalitatearen kudeaketan, bai eta Osakidetzaren 

mendeko eta EHUri adskribatutako zentro publiko bezala ere; aipatu bi erakundeon historiaren 

eta balioen eragina zuzen-zuenean jaso du, irakaskuntzako zentroaren nortasun ikur 

bihurtzeraino. Horrenbestez, Gasteizko EUE egoera horretatik eratorritako konpromisoei eta 

betebeharrei erantzuten saiatzen da beti, Osakidetzaren, Eusko Jaurlaritzaren Osasun Sailaren 

eta EHUren helburu estrategikoekin bat. 

Ildo horretan, 2000. urtean, Hezkuntza eta Zientzia Ministerioko (MEC) Kalitate Unibertsitarioa 

Ebaluatzeko Espainiako Planaren (PNECU) hirugarren fasean parte hartu zuen. Zuzendaritzak eta 

irakaskuntzako zentroko beste zenbait pertsonak osatutako Kalitate Batzordeak txosten xehatua 

prestatu zuen, eta hori Espainiako zenbait unibertsitatetako kanpo ebaluatzaileek kontrastatu 

zuten ondoren. Horri eta Osakidetzak emandako bultzadari esker, Gasteizko EUEk EFQM eredua 

onartu zuen 2002an kudeaketa-eredutzat, eta EHUko Kudeaketa Berritzaileko Zentroen Sareko 

kide bihurtu zen.  

2005ean, Lehen Plan Estrategikoa prestatu zen, 2005-2011ko aldirako. Aldi horretan, prozesuen 

mapa eta Kalitatea Bermatzeko Barne Sistema diseinatu ziren. 

Gasteizko EUEren kudeaketa-ereduak aitortza jaso zuen 2008an, Euskalit Fundazioak Zilarrezko 

Q saria eman zionean. 

2010eko maiatzean, EHUk erizaintzako gradua titulu ofizial gisa egiaztatzeko egindako 

eskaeraren aldeko txostena eman zuen ANECAk, eta, urte bereko uztailean, Hezkuntza 

Ministerioko Unibertsitateen Kontseiluak oniritzia eman zion EHUk erizaintzako graduatuaren 

titulua eskaintzeko egindako proposamenari.  

Ikasketa Plana Estatuko Aldizkari Ofizialean argitaratu zen, 2011ko otsailaren 4an, ostirala, 

EHUren 2010eko abenduaren 20ko Ebazpenaren bidez. Hilabete batzuk geroago, berriro 

argitaratu behar izan zen, EHUren 2012ko urtarrilaren 10eko Ebazpenean zenbait akats 

zuzentzeko.  

2011ko urrian, 2011-2015 aldirako Plan Estrategikoa berritu zen, eta Kalitatea Bermatzeko Barne 

Sistemaren prozesuak eta prozedurak eguneratu ziren.  

Urtebete geroago, 2012ko urrian, Kalitatea Ebaluatzeko eta Akreditatzeko Espainiako Agentziak 

(ANECA) eta Euskal Unibertsitate Sistemaren Kalitate Agentziak (UNIBASQ) EHUren Kalitatea 

Bermatzeko Barne Sistemaren diseinua egiaztatu zuten. Sistema hori Gasteizko EUEn irakasten 

diren gradu-ikasketa ofizialetan aplikagarria da, betetzen baititu AUDIT programako indarreko 

dokumentazioan prestakuntza unibertsitarioaren Kalitatea Bermatzeko Barne Sistemen diseinu 

eta garapenerako ezarritako arau eta jarraibideak.  

2014ko urrian, EHUk bere kudeaketa-sarean sartu zuen Gasteizko EUE, eta UNIKUDE aplikazioa 

martxan jarri zuen, prozesu bidezko kudeaketa hobetzeko.  

2015eko abuztuaren 14an, UNIBASQek, kasuan kasuko beharrezko irizpide eta jarraibideen 

balorazioan oinarrituta, Gasteizko EUEko Erizaintzako Graduaren akreditazioa berritzearen 

aldeko behin-behineko txostena eman zuen. Txostena 2015eko irailaren 3an bihurtu zen behin 

betiko. Jarraian, 2015eko urriaren 23an, Unibertsitateen Kontseiluak, Egiaztapen eta Akreditatze 

Batzordearen bidez, EHUren erizaintzako graduatuaren unibertsitate-titulu ofizialaren 

akreditazioa berritzeko ebazpena eman zuen. 

2016an, AUDIT egiaztagiria eta 2011-2015 Plan Estrategikoa iraungi zirenez, 2016-2020 Plan 

Estrategikoa diseinatzeko eta UNIBASQi Kalitatea Bermatzeko Barne Sistema AUDIT 

programarekin bat ezarri izanaren egiaztapena eskatzeko beharra sortu zen, sistema hori 

geroago Europako Unibertsitate Jarraibide eta Estandarretara (ESG) egokituta. 

Une horretan, gainera, zuzendaritza-talde berri bat eratu zen Gasteizko EUEn, 2016-2020 Plan 

Estrategikoa diseinatu zuena, Euskalitek proposatutako Kudeaketa Aurreratuaren Eredua oinarri 

hartuta eta Osakidetzaren, Osasun Sailaren eta EHUren eskakizunekin bat. 

Aipatutako 2016-2020 Plan Estrategikoa indarrean zegoen bitartean, lehen aipatu bezala, 

2017an, EUEk lortu zuen Unibertsitate Prestakuntzaren Kalitatea Bermatzeko Barne Sistemaren 

Ezarpenaren Egiaztagiria, AUDIT (UNIBASQ) programako arau eta jarraibideak betetzeagatik, 

sistema hori geroago Europako Unibertsitate Jarraibide eta Estandarretara (ESG) egokituta. 

2018an, berriz, Zientzia, Berrikuntza eta Unibertsitateetako Ministerioak Unibertsitateen 

Kontseiluaren urriaren 30eko Ebazpena eman zuen, EHUren Gasteizko Erizaintzako 

Unibertsitate Eskolaren akreditazio instituzionalari buruzkoa (01001723), 2024ko urrira arte 

indarrean izango zena. 

Bestalde, 2019an, EUEk Kudeaketa Aurreratuko Diploma lortu zuen, Euskaliteko Ebaluazio 

Klubak egindako kanpoko egiaztapena gainditu eta gero. 

6 ELABORAZIO PROZESUA 

2020ko azaroan amaitzear zen plan estrategikoan planteatutako helburuen lortze mailaren 

autoebaluazioa egin zuten zuzendaritza-taldeak eta antolakuntzako teknikariak, eskuratutako 

emaitzak aztertzeko asmoz. 

Aldi berean, EHUko Kalitate Zerbitzuak EUEri esleitutako kalitateko teknikariarekin bilerak egin 

ziren, hurrengo sei urteetarako plan estrategikoaren lanketan ahuleziak, mehatxuak, indarrak 

eta aukerak identifikatzeko (AMIA analisi bat egiteko). Prozesuan Kalitate Batzordeko kideek 

parte hartu zuten aktiboki, besteak beste, ikasleek, beraiek baitira EUEko bezero eta interes-

talde nagusia. Analisia bost arlo hauetan oinarrituta egin zen: 

1. Hezkuntza-bikaintasuna: Ikasketa Plana. 

2. Bezeroak: Harremanak ikasleekin 

3. Pertsonak 

4. Gizartea 

5. Gobernantza eta baliabideak 

Batzordeko kideei dokumentazio hau ere helarazi zitzaien laguntza gisa: 

 Kalitate Gidaliburuaren laburpena laguntza teoriko gisa 

 Azkenengo Urteko Kudeaketa Txostenaren eta Planaren laburpena, egindako 

kudeaketan laguntzeko 

 Misioaren, Ikuspegiaren eta Balioen definizioak 

Era berean, atal bakoitzaren inguruan banakako hausnarketa egiteko zenbait jarraibide eman 

ziren, galdera hauetan oinarrituta: 

 Zer falta da helburura heltzeko? Zertan hobetu behar dugu? 

 Zer egiten dugu gainerakoek baino hobeto? 

 Gure kontroletik kanpoko zer arazo aurkitzen ditugu jarritako helburuak betetzeko? 

 Zer eskain dezakegu Erizaintzako Unibertsitate Eskola gisa? Zer egiten dugu ondo? 

Bakoitzak egindako hausnarketa oinarri hartuta, 2020ko abenduaren 3an EHUko kalitateko 

teknikariarekin programatutako bilera egin zuen Kalitate Batzordeak, eta, bertan, Gasteizko 

EUEren indarguneak eta hobekuntza arloak islatzen zituen AMIA analisi bat zehaztu zen, bai 

zentroaren kanpoko ikuspegitik, bai barnekotik. Indargune eta hobekuntza arloak aipatutako 

bost ardatzak aintzat hartuta zerrendatu ziren. 

Jarraian, EUEren zuzendaritzak jakin zuen Osakidetza zentroa unibertsitatean integratzeko 

asmoz zebilela. Kontu horri buruzko argibideak EHUko Kalitate Zerbitzuari eskatu ondoren, 

Gasteizko EUEren zuzendaritza Kalitate Batzordearekin bildu zen, eta plan estrategiko berriaren 

elaborazio prozesua atzeratzea eta 2016-2020 Plan Estrategikoan jasotako ardatz 

estrategikoekin bat lanean jarraitzea erabaki zen, integrazioa gauzatu arte behintzat. 

Hori bai, Urteko Txosten eta Kudeaketa Planaren barruan, indarreko plan estrategikoaren 

jarraipena egiten jarraitu zen, eta, ondorioz, 2021eko abenduan Kalitate Batzordeak zentroaren 

bilakaeraren balantzea egin zuen, bertan jasotako ardatz estrategikoetan oinarrituta. 

Urte bat igaro zela eta integrazio prozesuan inolako aurrerapausorik ematen ez zela ikusita, 

Kalitate Batzordea bildu zen, eta 2022-2027 Plan Estrategikoa egiteko lanei berrekitea erabaki 

zuen. 

Aintzat hartuta interes-taldeek emandako informazioa eta EHUko kalitate teknikariak EUEko 

Kalitate Batzordearekin egindako bileran ateratako ondorioekin egindako txostena, baita 2022-

2025 aldirako onartutako EHUren Plan Estrategikoa ere, 2022-2027 Plan Estrategikoaren 

zirriborroa egin zen; zirriborroa zentroko kide guztiekin partekatu zen, beraien ekarpenak 

jasotzeko asmoz. 

Kalitate Batzordeak, jasotako ekarpen guztiak aztertu eta gero, interesgarritzat jotako zenbait 

ekarpen gehitu zizkion zirriborroari eta, jarraian, behin beharrezko zuzenketak egin ostean, 

2022ko abenduan 2022-2027 Plan Estrategikoa onartu eta zabaldu zuen. 

Egindako lanaren emaitza gisa, 2022-2027 aldirako Plan Estrategiko berria osatu zen, EUEren 

kalitateko politika eta helburuak, interes-taldeen zerrenda, irakaskuntzako zentroaren 

Misioaren, Ikuspegiaren eta Balioen eguneraketa, Ardatz Estrategikoak eta ardatzokin lotutako 

Helburuak eta Adierazleak, bai eta ezarritako helburuak lortzeko egin beharreko Ekintzak 

jasotzen dituena (ekintzokin lotutako prozesuak ere zehaztuta). 

 

7 INTERES-TALDEAK 

Interes Taldeak EUEren jarduerarekin zuzenean edo zeharka lotuta dauden pertsona, gizatalde 
eta erakunde guztiak dira. Eragile horiek erabakigarriak dira, zentroaren erabakietan eta 
emaitzetan eragina izan dezaketelako edo erabaki zein emaitza horien eraginpean gera 
daitezkeelako. Hori dela eta, aldian-aldian kontuak ematen zaizkie edo eskaintzen diren 
zerbitzuei buruz zer iritzi duten galdetzen zaie.  

Kudeaketaren hobekuntza gisa, 
sailkapena errealitate berrira egokitu da, 
eta aldaketa esanguratsuena 
«Erakundearen Barneko Interes Taldeen 
(Barneko IT)» kategoria formalki gehitzea 
izan da.  

Izen berri hori funtsezkoa da alde 
interesdunak identifikatzeko eta ahalik 
eta hobekien kudeatzeko, «Aliantzen 
Interes Taldea» izeneko barne-
dokumentuan sartutako erakundeetatik 
argi eta garbi bereizita; Planaren aurreko 
bertsioekin konparatuta, hobekuntza da. 

8 MISIOA, IKUSPEGIA ETA BALIOAK 

AMIA analisia egitean Kalitate Batzordean hiru kontzeptuon definizioak berraztertu eta gero, 

zuzendaritzaren oniritziarekin, aurreko oinarrizko premisak mantentzea erabaki zen. 

Horrenbestez, horrela definituta geratu ziren: 

MISIOA 

Misioa erakundearen izaera, izateko arrazoia, xede dituen bezeroak, eskaintzen dituen 

zerbitzuak eta bereizgarri dituen jarduteko bideak zehazten dituen adierazpena da. 

Misioaren definizioa sendotzeko, Gasteizko EUEk gaur egun dituen ezaugarrien inguruko 

hausnarketa egin da.  

 

 

 

 

 

 

 

 

 

 

 

 

 

 

 

IKUSPEGIA 

 

Ikuspegia honako plan hau indarrean den bitartean erdietsi nahi diren helburuak eta lorpenak 

laburbiltzen dituen adierazpena da, betiere, erakundearen jarduerarekin (negozioa), bezeroekin 

eta ingurune sozialarekin lotuta. Erakundeak nora iritsi nahi duen eta noiz iritsi nahi duen 

adierazten du, nola ikusi nahi duen bere burua eta nola nahi duen besteek erakundea ikustea. 

 
 
 
 
 
 
  
 

Gasteizko EUEren misioa 

Erizaintzako profesional jeneralistak prestatzea, prestakuntza zientifiko, giza 

prestakuntza eta gaikuntza nahikoa dutenak artatzen dituzten pertsonen osasun-

beharrei egokitutako arreta sanitario tekniko eta profesionala emateko, uneko 

ezagutza zientifikoen garapen-egoeraren eta aplikagarriak diren arau legal eta 

deontologikoetan ezarritako kalitate- eta segurtasun-mailaren arabera. 

 IKUSPEGIA  

 Gasteizko EUEren helburua honako eragile hauen aitortza izango duen 

irakaskuntzako zentro bilakatzea da: 

 

 Enplegatzaileen aitortza, zehazki, profesional arduratsuak eta autonomoak, gogoeta 

egiteko, lankidetzan aritzeko eta uneko zein etorkizuneko beharren zerbitzura proiektuak 

zuzentzeko gaitasuna dutenak, eta ezagutzarekiko konpromisoa eta bizitzan zehar ikasten 

jarraitzeko konpromisoa duten profesionalak prestatzeagatik.  

 Ikasleen aitortza, eskainitako hezkuntzaren kalitatearengatik, irakaskuntza-metodologia 

berritzaileak erabiltzeagatik eta ikasleei nazioartekotzen laguntzeagatik, Estatu mailan eta 

nazioartean eskaintzen diren truke programa ugariei esker. 

 Hezkuntza Komunitatea eratzen duten Pertsonen aitortza, zentroa gogobetetasuna 

aurkitzeko moduko espazio bat izateagatik Irakaskuntzako eta Ikerkuntzako Langileentzat 

eta Teknikarientzat eta Kudeaketako eta Administrazio eta Zerbitzuetako Langileentzat 

(TEKAZEL), langileei errespetua, komunikazioa, kide izatearen sentimendua eta elkarrekiko 

lankidetza nagusi diren ingurunean. 

 Gizartearen aitortza, izen oneko Erizaintza Eskola izateagatik, gardena eta erantzukizun 

sozial handikoa, solidarioa, kultura eta sinesmen guztiekin konprometitua eta abegitsua, 

arazo globalekiko sentikorra. Garapen Jasangarrirako Helburuekin engaiatua eta 

engaiamendu horrekin era kontsekuentean jokatzen duena. 

 Profesionalen kolektiboaren aitortza, ikerketan, berrikuntzan, zabalkundean eta 

ezagutzaren aplikazioan laguntzeagatik, betiere, eta Goi Hezkuntzako Instituzio Publikoa 

den aldetik, gizartearekiko duen konpromisoari erantzunez.  

 Osakidetzaren, Osasun Sailaren eta EHUren aitortza, gobernu onaren, kudeaketa-

bikaintasunaren, eraginkortasunaren eta etengabe hobetzeko grinaren printzipioekin duen 

konpromisoarengatik. 

BALIOAK 

 
Balioak erakundeko pertsonen jokabideak deskribatzen dituzten eta beraien erlazioak zehazten 

dituzten kontzeptuak eta itxaropenak dira. Erakundearen estrategia eta kultura garatzeko 

oinarria dira eta, hala, erakundeko kide guztiek partekatu behar dituzte, planteatutako 

Ikuspegira bidean aurrerapausoak emateko oinarri irmoa baitira.  

  
 
Balioak zerrendatzearekin batera, balio bakoitzaren esanahi inplizituen azalpen laburra ere 

egingo dugu jarraian. 

Errespetua: entzute aktiboaren garrantzia nabarmentzen du eta komunitate unibertsitarioaren 

harreman guzti-guztietan aplikatzekoa da, irakasleen eta ikasleen artean, irakasleen beraien 

artean, Irakaskuntzako eta Ikerkuntzako Langileek Teknikariekin eta Kudeaketako eta 

Administrazio eta Zerbitzuetako Langileekin dituen harremanetan, aipatu bi kolektiboetako 

langileen eta zuzendaritza-taldearen artekoetan. 

MISIOA

Errespetua

Erantzukizuna

Berrikuntza

Inplikazioa eta 
konpromisoa

Partaidetzan 
oinarrituriko 

lidergoa

Malgutasuna

Arreta 
pertsonalizatua

Erantzukizuna: jokabide etikoa exijitzen du ezinbestean, eta gardentasunarekiko, 

eraginkortasunarekiko eta erakunde osoaren kudeaketan nahitaezkoa den gobernu onarekiko 

konpromiso sozialean hasten dela ulertzen dugu, eta irakasleen eta Teknikarien eta 

Kudeaketako eta Administrazio eta Zerbitzuetako Langileen konpromisoraino ere heltzen dela, 

dagozkien lanetan dihardutenean. Era berean, ikasleei ere beren ikaskuntza prozesuekin 

erantzuleak izatea dagokie, eta, noski, alderdi guzti-guztiei, ingurumenarekiko. 

Berrikuntza: arlo pedagogikoko berrikuntza ez ezik, edozein ezagutza edo lan arlotan 

gauzatutako berrikuntza ere barne hartzen du.  

Inplikazioa eta konpromisoa: aurrerapen profesionalarekin, etengabeko hobekuntzarekin 

(edozein arlotan ahalegintzeko eta hobetzeko irrika, ez soilik kudeaketari dagokionez, baizik eta 

baita pedagogiari eta administrazioari dagokionez ere), gizartearekin, ingurumenarekin eta 

Garapen Jasangarrirako Helburuekin. 

Partaidetzan oinarrituriko lidergoa: EUEren Misioa partekatzeko ardura nork bere gain hartzea 

da, eta lortu nahi diren Ikuspegiaren eta Balioen partaide izatea. 

Malgutasuna: Aukera hobeei bide emateko egokiera gisa aurkezten da, betiere, arautegia 

beteta.  

Arreta pertsonalizatua: interes-taldeak osatzen dituzten pertsona guztiei zuzendua eta 

bakoitzaren berezitasun eta beharretara egokitua.  

Horrenbestez, aurreko azalpenekin aberastuta, Gasteizko EUEren balioak honako kontzeptu 

hauetan ezarrita geratzen dira: 

 Errespetua 

 Erantzukizuna 

 Berrikuntza 

 Inplikazioa eta Konpromisoa 

 Partaidetzan oinarrituriko lidergoa 

 Malgutasuna 

 Arreta pertsonalizatua 

 

9 ARDATZ ESTRATEGIKOAK 

Gasteizko EUEk helburu estrategikoak lortzeko oinarri gisa erabiltzen ditu. 

 

 1. ARDATZA. HEZKUNTZA- BIKAINTASUNA  

Irakaskuntzako zentroaren Misioarekin loturiko guztia barne hartzen du 

ikaskuntzaren/irakaskuntzaren kalitatean aurrerapausoak ematearekin eta Gasteizko EUEn 

Erizaintzako Gradua egiten ari diren ikasleen gaitasunen garapen ahalik eta hoberenarekin 

lotuta. 

 2. ARDATZA. IKASLEAK ARRETAREN ERDIGUNEAN 

Irakaskuntzako zentroaren estrategiaren eta izateko arrazoiaren funtsa dira ikasleak, gure 

helburu behinena ikasleei ikaskuntza prozesu osoan zehar arreta integrala eskaintzea baita, 

are, behin graduatu ostean ere, Gasteizko EUEk ikasleentzat erreferentziazko tokia izaten 

jarraitzea dugu xede. 

 

 3. ARDATZA. PERTSONEK PARTEKATUTAKO PROIEKTUA 

Prestakuntzaren kudeaketa, gaitasunen eta konpetentzien garapena hartzen dira barne, bai 

eta pertsonak irakaskuntzako zentroaren Balioekin identifikatzea eta proiektuko kide 

direnek planteatutako Ikuspegira bidean aurrerapausoak emateko konpromisoa adieraztea 

ere. 

 

 4. ARDATZA. GIZARTEAREKIKO ELKARREKINTZA 

EUEk ingurumenaren jasangarritasuna sustatzeko ekintzak bultzatzen dituen modua hartzen 

du barnean, bai eta gizartearekin harremanetan izateko duen modua ere osasunaren 

gaineko sentsibilizazio jardueretan parte hartuz. 

 

 5. ARDATZA. ETENGABEKO HOBEKUNTZARAKO GOBERNANTZA  

EUEren jarduera garatzen den lekuko baliabideak, ezaugarriak, baldintzak eta antolakuntza 

bera hartzen ditu barruan, bai irakaskuntzarekin bai administrazio jarduerekin lotuta, eta, 

betiere, ikasleek, irakasleek eta administrazioko eta zerbitzuetako langileek erosotasunez 

eta gogobetetasunez jarduteko aukera izatea helburu hartuta.  

Erantzukizunaren eta gobernu onaren printzipioekin konprometitutako kudeaketa-sistema 

eta antolamendu-eredua ditu oinarri, helburu estrategikoak betetzea eta berrikuntza 

eguneroko jardueraren parte gisa integratzea ardatz, berrikusketaren eta etengabeko 

hobekuntzaren ikuspegia aintzat hartuta eta kudeaketa bikaina izateagatik erreferente den 

irakaskuntzako zentro publiko gardena bihurtzeko asmoarekin. 

10 ZENTROAREN PROZESUEN MAPA 

Gasteizko EUEk prozesuen bidezko kudeaketaren metodologia erabiltzen du antolamendu- 

eredu gisa, bere Misioari erantzuten dioten jarduerak gauzatzeko. Hala, prozesu bakoitza 

helburu estrategikoren bati dagokio eta horiek, aldi berean, Osakidetzaren, Osasun Sailaren eta 

EHUren jarraibideekin bat datoz, alegia, Kudeaketa Aurreratuko eredua sustatzen dute 

erakunde eta irakaskuntzako zentroetako kudeaketako erreferentzia gisa. 

Prozesu horiek hiru kategoriatan egituratu dira: estrategikoak, operatiboak eta laguntzakoak. 

Zehazki, eskema honetan ikus daitekeen moduan: 

Prozesu estrategikoak 

• Planifikazioa 

• Ebaluazioa, Berrikusketa eta Hobekuntza  

• Komunikazioa 

Prozesu operatiboa 

• Erizaintzako Gradua 

Laguntzako prozesuak 

• IIP eta TEKAZELen kudeaketa 

• Baliabide, Azpiegitura eta Zerbitzuen kudeaketa 

• Kudeaketa Akademikoa 

• Gizartea 

Planifikazioaren prozesu estrategikoa planifikazio orokorra eta Erizaintzako Graduaren 
titulazioaren planifikazioa kudeatzeko 6 prozeduratan antolatuta dago. 

Plangintza Estrategikoa: EUEren jarduerako helburuak eta ildo estrategikoak definitzen ditu.  

Urteko Kudeaketa Plana: Prozesuen urteko berrikuspenaren txostena prestatzen du, 
erantzukizunen taula eguneratua gehituz.  

Hitzarmenen eta Lankidetzen Kudeaketa: EUEren emaitzei balio erantsia ematen dieten 
aliantzen kudeaketa sistematizatzen du.  

Titulazioaren Diseinua eta Jarraipena: Erizaintzako Graduaren diseinuan eta jarraipenean parte 
hartzeko irizpideak ezartzen ditu.  

Sarrera eta Irteera Profilen Definizioa: Ikasleek prestakuntza-programa osatzeko lortu behar 
dituzten gaitasun guztiak kudeatzen ditu.  

Irakaskuntza Etetea: Titulazioa eteten bada, matrikulatutako ikasleekin hartutako 

konpromisoak eta beren eskubideak babesteko mekanismoak ezartzen ditu.

 
 

Ebaluazio, Berrikuspen eta Hobekuntza prozesu estrategikoa ezinbestekotzat jotzen da Kalitate 

Politikaren barruan, prozesu horri esker jarduera guztiak neurtu eta kontrolatu baitaitezke eta, 

ondorioz, hobetzeko ekintzak ezarri. Kalitatea Bermatzeko Barne Sistema bera eta ikaskuntza-

prozesua ebaluatzen ditu, Titulazioaren Jarraipen Txostena egiteko. Interes-talde nagusien 

gogobetetze adierazleak barne hartzen ditu. 

 

 

https://www.osakidetza.euskadi.eus/kudeaketa-urteko-gestio-txostena/webosk00-gescon/eu/

Komunikazio Prozesua, izen bereko prozedura eta I+G+b prozedura barnean hartzen dituena, 

EUEren funtzionamendu zuzenerako eta gainerako jarduera eta prozedura guztiak integratzeko 

funtsezkoa den zeharkako prozesu estrategikoa da. Bere helburu nagusia informazio-fluxu 

eraginkorra bermatzea da, informatzeko, kontu-ematea bermatzeko eta interes-talde 

garrantzitsu guztiek (ikasleak, irakasleak, TEKAZEL, gizartea) era aktiboan parte hartzea 

sustatzeko. 

 

Komunikazio-prozedura funtsezko bi tresnaren bidez antolatzen da: 

 Komunikazio Plana: Dokumentu operatibo honek modu sistematikoan ezartzen du: 

o Jakinarazi beharreko informazio garrantzitsua, eremu funtzionalen arabera 

banatua. 

o Komunikatu bakoitza egiteko erantzukizuna. 

o Xede den pertsona taldea (hartzailea). 

o Hedabidea, formatua eta unea (timing). 

 Erakunde Nortasunaren Eskuliburua eta Komunikazioaren Kudeaketa: Dokumentu 

honek irudi korporatibo bateratua, profesionala eta koherentea mantentzeko ibilbide-

orri formal gisa funtzionatzen du. Behar bezala aplikatzeak EUEren markaren 

sendotasuna bermatzen du bere komunikatzeko bide eta modu guztietan.  

 

I+G+B prozedurak prestakuntza akademikoarekin, ikerketarekin, hezkuntza-berrikuntzako 

proiektuekin eta Irakaskuntzako eta Ikerkuntzako Langileek ezagutzak zabaltzearekin loturiko 

alderdiak kudeatzen ditu. Halaber, etengabeko hobekuntzako ziklo desberdinetan bultzatzen 

den berrikuntza orokorra eta administratiboa kudeatzen du.  

 
 

Erizaintzako Graduaren prozesu operatiboak ikasleen ibilbide akademiko osoa kudeatzen duten 

9 prozedura jasotzen ditu: Erakartzea, Harrera egitea, Irakaskuntza-antolaketa, eta 

Irakaskuntzaren garapena, hori guztia, emaitza akademiko onenak lortzeko beharrezkoa den 

Orientazioa oinarri hartuta.  

Horrez gain, prestakuntzari balioa ematen dioten hiru prozedura hartzen ditu barnean, hala nola 

Mugikortasuna, Praktikak eta Gradu Amaierako Lana. Orientazio profesionalera eta 

laneratzera zuzendutako prozedura bat ere badago, ikasketak amaitu dituzten ikasle graduatuei 

informazioa eskaintzeko eta ikasleen artean EUEn lortutako prestakuntzaren azken emaitzari 

buruzko hausnarketa sustatzeko. 

 

IIP eta TEKAZELen Kudeaketa egiten laguntzeko prozesua lau prozeduraren bidez gauzatzen da. 

Langileen kudeaketako jarraibide orokorrak Osakidetzako Zuzendaritza Nagusiak ematen ditu, 

baina jardunaldi osoko TEKAZEL eta IIPren eguneroko kudeaketa EUEko zuzendaritzari dagokio. 

IIPren eta TEKAZELen prestakuntza, pertsonen aitortza eta ebaluazioa, eta lidergoaren 

kudeaketa ere sartzen da prozesu honetan.  

 

https://www.osakidetza.euskadi.eus/ikerketa-eta-transferentzia/webosk00-enfcon/eu/
https://www.osakidetza.euskadi.eus/erizaintza-titulazioari-buruzko-informazioa/webosk00-gracon/eu/
https://www.osakidetza.euskadi.eus/erizaintza-ikasle-berrien-sarbidea/webosk00-enfcon/eu/

Baliabideen, Azpiegituren eta Zerbitzuen Kudeaketa prozesua, hein handi batean, 

Osakidetzako Zuzendaritza Nagusiaren Ekonomiako eta Finantzako Zuzendaritzak zehazten du, 

eta, beraz, EUEren betebeharra kudeaketa da. Prozesu honetan beste prozedura batzuk ere 

jasota daude, hala nola Liburutegiaren Kudeaketa, Ingurumen Kudeaketa, Azpiegituren eta 

Baliabide Materialen Kudeaketa. Azken prozedura horretan, interes-taldeen mesedetan 

egindako ikasgelen lagapenak eta 5S Programa bezalako gaiak sartzen dira. 

Kudeaketa Akademikoan laguntzeko prozesuak barnean hartzen ditu ikasleen arreta, 

orientazioa eta aholkularitza, eta Teknikariak eta Kudeaketako eta Administrazio eta 

Zerbitzuetako Langileak arduratzen dira horren harira sortzen den dokumentazio guztia 

jasotzeaz eta izapidetzeaz. Idazkaritzan izapidetzen dira matrikulazioa, titulazioak, akten 

kudeaketa, kalifikazioak, bekak, egiaztagiriak eta kredituen onarpena. 

 

Gizartearekin zerikusia duen prozesuak barnean hartzen du «Gizarte Harremanak» izeneko 

prozedura, gizartearekin hartutako konpromiso soziala sustatzera bideratutako ekintzak 

kudeatzea helburu duena, betiere, Gasteizko EUEk dituen gaitasunak aintzat hartuta eta eragin 

sozial positiboa izatea helburu. 

https://www.osakidetza.euskadi.eus/instalazioak-eta-zerbitzuak/webosk00-enfcon/eu/
https://www.osakidetza.euskadi.eus/ingurumen-kudeaketa/webosk00-gescon/eu/
https://www.osakidetza.euskadi.eus/zerbitzuak-ordutegia/webosk00-seccon/eu/

11 ARDATZ ESTRATEGIKO BAKOITZERAKO HELBURUAK, 

ADIERAZLEAK ETA EKINTZAK 

Ardatz estrategiko bakoitzerako helburu, adierazle eta ekintzak zehaztu dira. Hau da, ezarritako 
helburuak lortzeko martxan jarritako prozesu eta prozedurak identifikatu dira, kausa-efektu 
harremanak zehaztea helburu hartuta. 

 

ARDATZ 
ESTRATEGIKOAK 

HELBURUAK ADIERAZLEAK EKINTZAK KBBS 

1. HEZKUNTZA- 
BIKAINTASUNA 

1.1 
Titulazioaren 
akreditazioa 
indarrean 
mantentzea 

Titulazioaren akreditazioa 
berrituta izatea 

1.1.1 Titulazioaren 
akreditazioa berritzea 

1 

1.2 Ikasleen 
prestakuntzan 
aurrerapausoak 
ematea 
ikasgelan 

Irakasgai teorikoen emaitza 
akademikoak 

Irakasleekiko gogobetetze 
maila 

Graduan irakasle diren eta 
doktoretza duten 
Irakaskuntzako eta 
Ikerkuntzako Langileen 
ehunekoa 

1.2.1 Emaitza akademikoak 
aztertzea eta 
hautemandako arazoei 
aurre egiteko ekintzak 
ezarri eta gauzatzea 

4 

1.2.2 Irakasgai bakoitzean 
zer Garapen Jasangarrirako 
Helbururi erantzuten zaion 
zehaztea 

4 

1.2.3 Irakasleen arteko 
koordinazioa dinamizatzea, 
ikaskuntza/irakaskuntza 
prozesua hobetzeko 

4 

1.2.4 Irakaskuntzako eta 
Ikerkuntzako Langileek 
EHUren hezkuntza ereduan 
parte hartzea sustatzea, 
hau da, Garapen 
Jasangarrirako Helburuekin 
konprometitutako 
irakaskuntza berritzaileko 
markoan 

4 

1.2.5 Irakaskuntza eta 
Ikerkuntzako Langileen 
% 50 doktorea izateko 
politika aktiboa 
mantentzea, betiere, 
kalitate unibertsitarioko 
agentzien 
akreditazioarekin 

4 

ARDATZ 
ESTRATEGIKOAK 

HELBURUAK ADIERAZLEAK EKINTZAK KBBS 

1.3 Ikasleen 
nazioartekotzea 
sustatzea 

Mugikortasun programetan 
kanpora bidalitako ikasleak 
guztira 

Mugikortasun programetan 
jasotako ikasleak guztira 

Mugikortasun programetan 
kanpora bidalitako ikasleen 
gogobetetzea 

Mugikortasun programetan 
jasotako ikasleen gogobetetzea 

Mugikortasun hitzarmenetan 
parte hartzen duten 
unibertsitateen kopurua 

1.3.1 Ikasleek 
mugikortasun programetan 
parte hartzea erraztea 

4 

1.3.2. Ikasleen 
mugikortasuna bultzatzen 
duten unibertsitateekin 
aliantzak mantentzea eta 
sustatzea 

1 

1.3.3 Ikasleek ingelesez 
eskaintzen diren 
irakasgaietan izena ematea 
sustatzea 

4 

1.4 

Curriculumean 

jasotako 

praktiketan 

ikasle bakoitzak 

dituen 

gaitasunak 

ahalik eta 

gehien 

garatzeko 

modurik onena 

bilatzea 

Irakasgai praktikoetako 
emaitza akademikoak 

Ikasleek Practicumarekin 
agertzen duten gogobetetze 
maila 

Instruktore izateko 
prestakuntza egiten dutenek 
trebakuntzarekin agertzen 
duten gogobetetze maila 

1.4.1 Koordinazioa 
hobetzea praktikak egiten 
ari diren ikasleen 
jarraipenean eta 
ebaluazioan 

4 

1.4.2 Praktiketako 
instruktoreen prestakuntza 
espezifikoa bermatzea 

4 

1.4.3 Ikasleen praktiketako 
ibilbidea behar bezala gara 
dadin erakunde sanitario 
eta soziosanitarioekin 
hitzarmenak mantentzea 
eta sustatzea 

1 

2. IKASLEAK 
ARRETAREN 

ERDIGUNEAN 

2.1 Ikasleen 
beharrei 
erantzutea 

Ikasleek orientazio-jarduerekin 
agertzen duten gogobetetze 
maila 

Webgunearen gaineko ikasleen 
balorazioa 

Idazkaritzan jasotako arretaren 
gaineko gogobetetze maila 

2.1.1 Ikasleei orientazioa 
eskaintzea errendimendu 
akademikoa hobetzeko 

4 

2.1.2 Ikasleen beharrekin 
bat egiten duen 
informazioa publikoa modu 
errazean eskuratzeko 
moduan irisgarri jartzea 

8 

2.1.3 Zerbitzu 
administratiboek ikasleen 
beharrei erantzutea 
zaintzea 

7 

2.2 Ikasleek 
Gasteizko 
EUEko 
kudeaketa 
jardueretan 
duten 

Ikasleen ordezkariei 
erantzukizunak banatzea 

2.2.1 Ikasleek parte 
hartzen duten batzordeen 
aldez aurreko saioak 
ezartzea eta horiek 
dagokien aktetan jasotzea 

1 

ARDATZ 
ESTRATEGIKOAK 

HELBURUAK ADIERAZLEAK EKINTZAK KBBS 

inplikazioa 
areagotzea 

2.2.2 Ikasleen ordezkariek 
parte hartzen duten 
Delegatuen Batzordeetan 
lortutako akordioen 
zabalkundea sustatzea, 
akten bidalketa baliatuz 

4 

2.3 
Graduatutako 
ikasleek 
Gasteizko 
EUErekin duten 
lotura sustatzea 

Instruktore izateko 
prestakuntza jaso duten 
graduatuen kopurua 

Graduatutako ikasleek 
lortutako gaikuntza 
profesionalaren inguruan 
duten pertzepzioa  

Gradu Amaierako Lana 
argitaratzeko laguntza jasotzen 
duten ikasleen kopurua 

2.3.1 Ikasleei 
irakaskuntzako zentroko 
zerbitzuak erabiltzeko eta 
jardunaldi zientifikoetan 
eta prestakuntzako 
gainontzeko jardueretan 
parte hartzeko aukera 
eskaintzea 

4 

2.3.2 Graduatuen artean 
informazioa biltzea 
jasotako prestakuntzaren 
eta izan duten 
laneratzearen inguruan 

4 

 2.3.3 GrAL onenak 
argitaratzea sustatzea 

4 

3. PERTSONEK 
PARTEKATUTAKO 

PROIEKTUA 

3.1 
Irakaskuntzako 
eta 
Ikerkuntzako 
Langileen eta 
Administrazioko 
eta 
Zerbitzuetako 
Langileen 
gogobetetze 
maila 
areagotzea 

Pertsonen gogobetetze globala 

3.1.1 Ekimen eta proiektu 
berriak lagundu eta 
sustatzea 

5 

3.1.2. Pertsonen 
kontziliazio-premiak 
asetzea. 

5 

3.2 Pertsonen 
prestakuntza 
dinamizatzea 

Doktore izateko prestakuntza 
jasotzen ari diren Irakaskuntza 
eta Ikerkuntzako Langileen 
kopurua 

Prestakuntza orduak 
pertsonako 

Irakaskuntzako zentroak 
eskaintzen duen 
prestakuntzarekiko 
gogobetetze maila 

Hezkuntza Berrikuntzako 
Proiektuetan eta ikerkuntzako 
ikerketetan parte hartzen duen 
irakasleen kopurua 

3.2.1 Irakaskuntza eta 
Ikerkuntzako Langileen 
garapen akademikoa 
erraztea 

5 

3.2.2 Pertsonen 
etengabeko prestakuntza 
sustatzea, betiere, 
hautemandako beharren 
eta EUEren helburuen 
arabera 

5 

3.2.3 Irakaskuntza eta 
Ikerkuntzako Langileen 
ikerkuntza lana 
ahalbidetzea 

3 

ARDATZ 
ESTRATEGIKOAK 

HELBURUAK ADIERAZLEAK EKINTZAK KBBS 

3.3 Pertsonen 
mugikortasuna 
sustatzea 

Irakaskuntza eta Ikerkuntzako 
Pertsonalaren mugikortasun 
ehunekoa 

Administrazioko eta 
Zerbitzuetako Langileen 
mugikortasun ehunekoa 

3.3.1 Irakaskuntza eta 
Ikerkuntzako Langileek eta 
Administrazioko eta 
Zerbitzuetako Langileek 
mugikortasun programetan 
parte hartzea ahalbidetzea 

5 

3.4 Partaidetzan 
oinarrituriko 
lidergoaren 
kudeaketan 
sakontzea 

Erantzukizunen taula 

Pertsonek beren 
erantzukizunak betetzeko 
moduarekin duten 
gogobetetze maila 

3.4.1 Lidergoarekin 
lotutako erantzukizunak 
belaunaldi aldaketa aintzat 
hartuta egokitzea 

5 

4. GIZARTEAREKIKO 
ELKARREKINTZA 

4.1 Irabazi 
asmorik gabeko 
erakundeekin 
elkarlana 
indartzea 

Egindako elkarlan puntualak 

Parte hartu duten elkarteen 
gogobetetze maila 

Parte hartu duten elkarlan 
egitasmoarekin ikasleek 
adierazitako gogobetetze maila 

Osasunaren inguruko 
sentsibilizazio jardueretan 
parte hartzen duten ikasleen 
kopurua 

4.1.1 Elkarlan programetan 
kolaboratzeko jasotako 
eskaerak baloratzea, eta, 
egokia baldin bada, 
formalizatzea 

8 

4.1.2 Ezarritako 
konpromiso sozialeko eta 
osasunaren inguruko 
sentsibilizazioko 
programak laguntzea 

8 

4.1.3 Ikasleek osasunaren 
inguruko sentsibilizazio 
jardueretan parte hartzea 
sustatzea 

8 

4.2 
Gizartearekin 
ezagutza 
partekatzeko 
egitasmoak 
mantentzea 

Zabalkunde sozialeko foroetan 
aurkezten diren 
komunikazioen eta 
konferentzien kopurua 

Argitaratutako artikuluen, 
liburuen eta kapituluen 
kopurua 

4.2.1 Gizartearentzat 
interesgarriak diren 
ezagutzak zabaldu 
daitezkeen ekitaldietan 
parte hartzea sustatzea 

8 

4.3. 
Ingurumenaren 
jasangarritasun
era 
zuzendutako 
ekintzak 
sustatzea 

Energiaren Euskal Erakundeak 
emandako etiketa energetikoa 

4.3.1 Ingurumen-
inpaktuaren kudeaketa 
hobetzeko neurriak 
ezartzen jarraitzea 

6 

5. ETENGABEKO 
HOBEKUNTZARAKO 

GOBERNANTZA 

5.1 
Irakaskuntzako 
zentroaren 
baliabideak eta 

Ikasleek ekipamenduekiko 
duten gogobetetze maila 

5.1.1 Baliabide eta 
azpiegitura beharrak 
egokitzea 

6 

ARDATZ 
ESTRATEGIKOAK 

HELBURUAK ADIERAZLEAK EKINTZAK KBBS 

azpiegiturak 
egokitzea 

5.1.2. Irakaskuntzako 
zentroaren baliabideak eta 
azpiegiturak behar bezala 
erabiltzea koordinatzea, 
ikuskatzea eta aztertzea 

6 

5.2 Kanpoko eta 
barruko 
komunikazio 
sistemak 
indartzea 

Komunikazio Plana eguneratua 
izatea 

Zuzendaritzarekiko informazio 
trukearen eta komunikazioaren 
egokitasunaren eta 
arintasunaren balorazioa 

Intranetean eskuragarri den 
informazioa (IIP, AZP) 

Webgunean informazioa 
aurkitzeko erraztasuna (IIP, 
AZP) 

5.2.1. Barne informazioa 
guztien artean zabaltzeko 
komunikazio-kanalak 
optimizatzea 

8 

5.2.2. Intranetean 
eskuragarri dagoen 
informazioa eguneratuta 
izatea 

8 

5.2.3 Gardentasuna 
bermatzea webgunean 
eskuragarri dagoen 
informazioa eguneratuta 
izan 

8 

5.3 Etengabeko 
hobekuntzan 
aurrerapausoak 
ematea 
kudeaketako 
funtsezko 
elementu gisa 

Autoikaskuntzaren eta 
etengabeko hobekuntzaren 
gaineko autobalorazioa 

5.3.1 Irakaskuntzako 
zentroko kideen artean 
kudeaketarekiko eta 
etengabeko 
hobekuntzarekiko 
konpromisoa indartzea 

5 

5.3.2 Irakaskuntzako 
zentroko urteko bileran 
aktiboki parte hartzea 

5 

5.4 Akreditazio 
instituzionala 
indarrean 
mantentzea 

Akreditazio instituzionala 
berrituta izatea 

5.4.1 Akreditazio 
instituzionala berritzea 

1 

5.5 Berrikuntza 
eguneroko 
lanaren parte 
gisa 
identifikatzea 

Urteko Kudeaketa Txosteneko 
hobekuntza-ekintza guztiak 
aintzat hartuta, berrikuntzako 
ekintzen ehunekoa 

Berrikuntzak Gasteizko EUEko 
arlo guztietan duen presentzia 
bultzatzeko irakaskuntzako 
zentroak duen inplikazioaren 
gaineko pertzepzioa 

5.5.1 Kudeaketa 
aurreratuko ereduaren 
markoan irakaskuntzako 
zentroan egindako 
berrikuntzako ekintzak 
eta sortutako 
aurreikuspenak 
kontrastatzea 

3 

5.5.2 Irakaskuntzako 
zentroan egindako 
berrikuntza egitasmoak 
eremu guztietan 
zabaltzea 

3 

ARDATZ 
ESTRATEGIKOAK 

HELBURUAK ADIERAZLEAK EKINTZAK KBBS 

5.6 Prozesuen 
eta prozeduren 
mapa egokitzea 

Prozesuen mapa eta Kalitatea 
Bermatzeko Barne Sistemaren 
«zuhaitza» eguneratua izatea 

5.6.1 Prozesuen mapa eta 
Kalitatea Bermatzeko 
Barne Sistemako 
prozeduren «zuhaitza» 
berrantolatzea 

2 

5.6.2 Kalitatea Bermatzeko 
Barne Sistemaren 
berrantolakuntzaren 
zabalkundea egitea 

2 

12 TERMINOEN GLOSARIOA 

ANECA 

Kalitatea Ebaluatzeko eta Akreditatzeko Espainiako Agentzia. 

AUDIT  

Unibertsitate Prestakuntzaren Kalitatea Bermatzeko Barne Sistemak Errekonozitzeko Programa. 
Unibertsitateei kalitatea bermatzeko barne sistemak diseinatzeko orientazioa eskaintzen die. 

GASTEIZKO EUE  

Gasteizko Erizaintzako Unibertsitate Eskola. 

ESG 

Europako Unibertsitate Jarraibide eta Estandarrak. 

I+G+b 

Ikerketa, Garapena eta berrikuntza. 

GJH 

Garapen Jasangarrirako Helburuak. 

TEKAZEL 

Teknikariak eta Kudeaketako eta Administrazio eta Zerbitzuetako Langileak. 

PDI 

Irakasleak eta ikertzaileak. 

KBBS 

Kalitatea Bermatzeko Barne Sistema. 

UNIBASQ 

Euskal Unibertsitate Sistemaren Kalitate Agentzia. 

UNIKUDE 

EHUko zentroei kudeaketan laguntzeko online tresna informatikoa. 

EHU 

Euskal Herriko Unibertsitatea. 


